
[bookmark: _Hlk184987250]«Հայաստանի Հանրապետության կառավարության 2000 թվականի հոկտեմբերի 23-ի «Հայաստանի Հանրապետության պաշտպանության նախարարության կողմից արտաբյուջետային միջոցների բանկային հաշիվներ բացելու մասին» N 677-կգ որոշումն ուժը կորցրած ճանաչելու մասին» ՀՀ կառավարության որոշման նախագծի

1. Իրավական ակտի ընդունման անհրաժեշտությունը.
         Նախագծի ընդունման անհրաժեշտությունը կապված է ՀՀ պաշտպանության նախարարության արտաբյուջետային միջոցների հաշիվների մնացորդները ՀՀ պետական բյուջե տեղափոխելու և հաշիվները փակելու հետ:
2. Ընթացիկ իրավիճակը և խնդիրները.
[bookmark: _Hlk216701386]Ելնելով այն հանգամանքից, որ 2025թ. դեկտեմբերի 11-ի «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում փոփոխություններ եվ լրացումներ, Հայաստանի Հանրապետության կառավարության 2024 թվականի դեկտեմբերի 27-ի 2060-Ն որոշման մեջ փոփոխություններ և լրացումներ կատարելու և Հայաստանի Հանրապետության պաշտպանության նախարարությանը թույլտվություն տալու մասին» Հայաստանի Հանրապետության կառավարության N 1788-Ն որոշման համաձայն ՀՀ պաշտպանության նախարարության անվամբ գործող արտաբյուջետային հաշվի մնացորդը փոխանցվել է ՀՀ պետական բյուջե, առկա չեն միջոցներ և չկա արտաբյուջետային միջոցների օգտագործման անհրաժեշտություն, ինչպես նաև «Ամիօբանկ» (նախկին Հայբիզնեսբանկ) ՓԲԸ-ում ՀՀ պաշտպանության նախարարության անվամբ գործող արտաբյուջետային միջոցների հաշիվները փակվել են, ուստի անհրաժեշտություն է առաջացել ուժը կորցրած ճանաչել 2000թ. հոկտեմբերի 23-ի «Հայաստանի Հանրապետության պաշտպանության նախարարության կողմից արտաբյուջետային միջոցների բանկային հաշիվներ բացելու մասին» ՀՀ կառավարության N 677-կգ որոշումը:
Հարկ է նշել նաև, որ «Պետական և ծառայողական գաղտնիքի մասին» ՀՀ օրենքի /օրենքն ուժը կորցրել է 01․03․23թ․ ՀՕ-49-Ն/ 16-րդ հոդվածի հիման վրա ՀՀ կառավարության 23.10.2000թ. N 677-կգ որոշումը ՀՀ կառավարության աշխատակազմի ղեկավար-նախարարի 12.02.16թ. N 47-Լ հրամանով ստեղծված հանձնաժողովի 23.02.16թ. ակտով գաղտնազերծվել է և 24.02.16թ. ուղարկվել ՀՀ ազգային արխիվ /ՀՀ վարչապետի աշխատակազմի ղեկավարի 14.04.26 թ․ N 0506 գրություն/:
3. Կարգավորման նպատակը և բնույթը.
Որոշման նախագծով առաջարկվում է ուժը կորցրած ճանաչել 2000թ. հոկտեմբերի 23-ի «Հայաստանի Հանրապետության պաշտպանության նախարարության կողմից արտաբյուջետային միջոցների բանկային հաշիվներ բացելու մասին» ՀՀ կառավարության N 677-կգ որոշումը:   
4. Լրացուցիչ ֆիանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.
Նախագծի ընդունումը ՀՀ 2026 թվականի պետական բյուջեում ծախսերի և եկամուտների ավելացման կամ նվազեցման չի հանգեցնի:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack]Որոշման նախագիծը բխում է ՀՀ կառավարության 2021-2026թթ. ծրագրի «6.10 Պետական ծախսի» գլխի առաջին պարբերության և 1-ին ու 4-րդ գլուխների ապահովման անհրաժեշտությունից, ի դեմս՝ ծախսային քաղաքականության արդյունավետության բարձրացման տեսանկյունից Կառավարությունը կարևորելու է հանրային ֆինանսների նպատակային, խնայողաբար և արդյունավետ օգտագործումը, ռեսուրսների ծախսման արդյունավետության և ֆինանսական կարգապահության բարելավումը:
մբ
